
SCHOUTSREKENINGEN ARA BRUSSEL

inv.nr. 2797

periode 1393 - 1394

==============================================================

periode 20 januari 1393 - 20 januari 1394

==============================================================

023.1.1.1

TITELPAGINA ARA BRUSSEL REKENKAMERS ROLREKENINGEN 2797

==============================================================

023.1.1.2

Dit is rekeninge JANS HEREN van MEGEN ende van HOEPS SCOUTHEIT VAN DEN BOSCH ende sijnre gesellen beghinnende opten xx dach van januario int jair ons heren MCCCXCIII ende weder uytgaende opten xx dach van januario int jair ons heren MCCCXCIIII drie aude scilde voir vijf gulden hollants ii peters voir iii gulden iii francken voir iiii gulden hollantsche gerekent

Dit is tontfaen HUBRECHT VAN GHEMERT ONDERSCOUTHEIT VAN DEN BOSCH beghinnende opten xx dach van januario int jair xciii ende uytgaende opten lesten dach van septembris int jair xciii

inden irsten JAN VAN EYNDOVEN verboert van wantalen int gedin​ge iiii gulden

item HEIN VAN ZANTBEKE verboert van wantalen v gulden

stempel Archives du Royaume de Belgique

item GODEN KOUT ? had geslagen DIRC WOLLENHOUT ? met eenre kannen dair af gebetert om ii gulden

item CLAES MESMEKER had gequest RUTKEN CORTEN dair af gebetert om iii gulden

item WOUTER VAN OS/AS ? verboert van wantalen int gedinge v gulden

item LEMMEN VAN DEN ARENEST om dat hi gewont had JAN VAN GEFFEN dair af gebetert iiii gulden

item HEIN RYEMSLEGER verboert van wantalen int gedinge iii gulden

item DIRC GODDIJNS vrede gheweyghert eens boven recht dair af geiffent voir den vonnisse om v gulden

item GHERIT DIRCS SOEN VAN VLYMEN verboert van wantalen int gedinge v gulden

item HENRIC VAN BEKE van mestrecken op WOUTER JANSSOEN ghebe​tert om i gulden

item JACOB STEVENS SOEN enen peen verboert van iiii gulden

============================================================

023.1.1.3

item WOUTKEN VAN MASEEYKE had geworpen WOUTER MEYNSEN man met eenre kannen dair af gebetert iii gulden

item WOUTER VAN GRINSVELT verboert van wantalen ii gulden

item HANNEKEN JAN PETERS SOEN VAN VUCHT dincheftich geworden tegen die gesworen ende daer af op hem gewonnen metten vonnis v gulden

item JAN VAN DER BERGE om dat hi gesproken soude hebben met moertborners des men niet claer betughen en conste dair af geiffent biden scoutheit vanden Bosch om xxiiii gulden

item PETER BECKER enen peen verboert van iii guleden

item WILLEM DIE RIDDER verboert van wantalen ii gulden

item EMONT VAN RODE had geslagen JACOB FRANCKEN brueder VAN BERCHEYKE dair af gebetert om iii gulden

item HANNEKEN VAN GAEL een mesgetrect op enen JOFFROU VAN STADE dair af gebetert om i gulden

item LAMBRECHT VAN GODERHEYL verboert van wantalen iii gulden

item HERMAN PLAETMEKER verboert van wantalen v gulden

item REYNER VAN AKEN om dat hi der stat van den Bosch hoir wechghelt ontfoirt had ende den assineren hoiren assisen ontsteken had dair af hem genomen v vaet boteren als verboirt goet ende dair af genomen L gulden

=============================================================

023.1.1.4

item JAN DIE BYE VAN DRIEL om dat hi den onderscoutheit gesto​ten had doen hi hem vangen soude van sheren wegen dair af gebetert biden scoutheit vanden Bosch om xc aude scilde maken cl gulden

item WILLEKEN REUWEN van enen doetslach dien hi dede aen HENNEKEN MAES SOEN dait hi oec selve doet bleef daer af xxxv gulden

item HEIN REUWEN die sijn hulpen was vanden selven xl gulden

item van den ghenen dien WILLEKEN REUWEN doetslaghen dats te weten MAES ARTS SOEN, GODEKEN MAES SOEN, DIRC JANS SOEN ende MAES GHERONCS SOEN cxxv gulden

item CLAES VAN KESSEL van enen doetslach die hi dede aen enen knecht van Empel xxv gulden

Summa v C xxiii gulden

=============================================================

023.1.1.5

Dit is dontfaen JANS VAN GHEMERT ONDERSCOUTHEIT VANDEN BOSCH beghinnende opten lesten dach van septembris int jair van xciiii ende weder uytgaende opten xx dach van januario int selve jair

inden irsten ontfaen van DIRC VAN AUDEWATER om dat hi geslagen had WOUTKEN STIELKEN DEN VOLRE dair af gebetert om iiii gulden

item JAN STEMPEL DEN KETELBOETER om dat hi geslagen had HENNE​KEN JACOBS SOEN VAN UTRECHT dair af gebetert om iiii gulden

item HENNEKEN VAN VUCHT DIRCS SOEN enen peen verboert van viii gulden

item GHEEN BAUDERIX enen peen verboert van ii gulden

item GENTKEN een mes getrect op DIRC VAN AUDEWATER dair af gebetert om i gulden

item STEVEN DIE VOLRE een mes getrect op enen anderen volre dair af gebetert om i gulden

item KEYKEN een doerne uter stoven gesteken dair af gebetert om ii nuwe gulden gelres maken ij gulden vi groten

==============================================================

023.1.1.6

item CEELKEN VAN DEN HASENBERCH had gheslagen HENNEKEN EVER​ARTS SOEN met enen stoc dair af gebtert om ii gulden

item ROELKEN KEMPEN had gequest enen moelneer dair af gebetert om iii gulden

item HANNEKEN VAN DOERNE een mes getrect op HANNEKEN MOERWATER dair af gebetert om i gulden

item HEINKEN POLSLAUWER ende WOUTER CEELKENS een man gehouden die hen dat wechgelt ende den tol ontfoirt hadde ende dair ghelt af genomen buten orlof vanden heer dair af geiffent biden SCEPENEN VANDEN BOSCH om x gulden

item LEXKEN DEN VLEESCHOUWER enen peen verboert van v gulden

item JAN NOPPEN van wantalen verboert iii gulden

item GEEN MERTENS een mes getrect op WILLEM BELLENS dair af gebetert i gulden

item ALEIT HERNIX van wantalen verboirt ii gulden

Summa xlvij gulden vi groten

==============================================================

023.1.1.7

Dit is dontfaen MOEDELS VAN DER DONC SCOUTHEIT VANDER MASEN binnen den tide voirscreven

OS

inden irsten van WILLEM VAN MEGEN om dat sijn soen een scaep ghejaghet hadde metten sinen indie koye dat sijn niet en was dair af geiffent om i gulden

item HEIN GHENEN SOEN om dat hi niet en dede dat tfonnis gewijst hadde dair af gebetert om iiii gulden

item noch die voirs. Hein vanden selven iij gulden

===========================================================​

023.1.1.8

item HEIN DIE RIDDER om dat hi niet en quam op een erfpalingen dair hi gedaecht was van sheren wegen dair af i gulden

item AERNT VAN BEEZOYEN een peen verboert ij gulden

item ALART ROVERS SOEN om dat hi die gemeyn wake niet gecon​dicht en had gelijc gheordineert was dair af geiffent om iiij gulden

item LEYTEN WEYNSKENS om dat si gedaecht was int recht tegen PETER VAN GOCH dair si ondervellich af bleef dair af geiffent om ii gulden

item ROVER WIJNRICS SOEN om dat hi mit mijnre vrouwen vianden geteert had ende lude getranseneert had daer af geiffent biden scoutheit vanden Bosch lxxx gulden

iten REYMKEN LAMBRECHTS SOEN om dat hi sinen stiefvader ge​dreyght hadde in sinen huys dair af geiffent om ij gulden

iten JACOB BERWIJNS SOEN om dat hi tegen den HEEMRAET geseit had dair af geiffent om iij gulden

item JAN HUYSMAN om dat hi niet en dede gelijc alst vonnis gewijst had dair af geiffent om ii gulden

item GODERT PETERS SOEN om dat hi WILLEKENS REYNERS SOEN mijnre vrouwen viant gehuyst ende ghehoeft hadde daerhem die voirs. Reyner af bedroech doen over hem gericht waert tot Os daer af geiffent biden scoutheit vanden Bosch om xx gulden

item JAN RODEKENS SOEN om at hi niet en dede dat tfonnis gewijst hadde daer af op hen gewonnen metten lesten vonnisse iiii gulden

iten HEYN BRUYNEN om dat hi niet en dede gelijc alst vonnis gewijst hadde daer af geiffent om ij gulden

=============================================================

023.1.1.9

BERCHEN

item JAN LAMBRECHTS SOEN om dat hi gedaecht was tegen den heer op enen peen van x lib. als scepen te wesen daer hi hem niet en verantworde int recht dair af geiffent om iij gulden

item GHEEN DEENKENSSOEN om dat hi sijn lantweer niet gemaect en hadde die hem van sheren wegen geboden was te maken geif​fent om iij gulden

item JAN VAN BOMEL om dat hi niet ter waerheit en quam die van sheren wegen in die kerke geleghet was daer af geiffent om iij gulden

item WILLEKEN ende DEENKEN SCOEN JANS SOENE vanden selven iiii gulden

item WILLEKEN VAN HAREN om dat hi hem selven gepeindt had buten orlof vanden heer daer af geiffent om iiii gulden

HEES

item DIRC COMAN ARTS SOEN om dat hi geslagen had ARNT VAN BEERZE dair af gebetert j gulden

item HEIN VAN ZOELEN om dat hi niet en quam op sinen wake die hem geboden was dair af geiffent om ij gulden

item CLAES GRIETEN SOENS SOEN, PETER DONCKERS SOEN, ende MAES ARTS SOENS SOEN om dat si driewerf vrede gheweyghert hadden daer af geiffent biden scoutheit vanden Bosch om xviii gulden

NYSTELRE

item JAN WOLF om dat sijn hont scaep gebeten had inder lude coeye dar verboden was daer af geiffenti gulden

item GHERIT STEEGEMAN om dat hi eens anders mans erve versla​gen hadde daer af geiffent om ij gulden

item LISABET ARNTS wijf om dat si horen gebuer verboet leem te graven op sijns selfs erve dat si meynde dat hoir gewest hedde daer af geiffent j gulden

item YDEKEN LOEFAERTS om dat si den vorster hoir panden weder genomen hadde daer af geiffent j gulden

=============================================================

023.1.1.10

BERLIKEM

item PETER VOGEL om dat hi hem selve gepeindt hadde buten orlof sheren daer af geiffent om iii gulden

item MICHIEL MICHIELS SOEN enen peen verboert xi gulden

DIE EYGHEN

item COELEN KEELBREKERS SOEN om dat hi WOUTERS torf VAN DER VONDER voert genomen hadde dien Wouter selve gesteken hadde dair af geiffent biden scoutheit vanden Bosch om vi gulden

==============================================================

023.1.1.11

item DEENKEN HILLEN SOEN om dat hi torf van der gemeynten uyt ghevoirt hadde dat verboden was dair af geiffent om i gulden

ALEM

item GOESWIJN HILLEN SOEN om dat hi een bedde en wech vuerde dat dair beset was dair af geiffent iii mud haveren ende des mijnre vrouwen deel een mudde haveren dair voir i gulden

item GOESSEN voirs. om dat hi den Masedijc die hem toebehoerde niet gehouden en hadde gelijc als hi doen souden daer af gebetert om x gulden

MAREN

item MAES VAN LUDIC om dat hi een wijf vercrachtichen woude, dair hi af betuecht wairt van enen man ende twe wive dair af gebetert biden scoutheit vanden Bosch om xx gulden

item EEFSE HELLINCS dochter om dat si ghericht begheerde dat den scepenen niet condich en was dair af geiffent om iii gulden

GROETLIT

item UDEN MELYS SOEN DIE VORSTER VAN LIT om dat hi hem der heerlicheit onderwonden had des hem die heer niet en gestont dair af in mijnre vrouwen deel vi gulden

item ARNT VAN SCAEPHUSEN om dat hi TRUDEKEN JAN DOERMANS dochter ghelt betaelde dat onde rhem beset was van sheren wegen dair af in mijnre vrouwen deel ii gulden

item YWIJN VAN DEN HOERNIC om dat hi een onscout yessche int recht binnen beslotenen tide dair af mijnre vrouwen deel i gulden

item PETER DIE SMIT VAN ANDVORST/AUDVORST enen peen verboirt van ii gulden dair af in mijnre vrouwen deel i gulden

item JAN BUC van den voegedyen aldaer iii marke daer voir iii peter maken iiiij gulden

item HENRIC DIE SNIDER om dat hi geslagen hadde JAN VAN TRICHT en wonde dair hi tegen in vreden stont dair af gebetert biden scoutheit vanden Bosch in mijnre vrouwen deel xxv gulden

=============================================================

023.1.1.12

LITOYEN

item WOUTER AGNEZEN SOEN om dat sijn sone HEYMERIC MUYL een wonde geslagen hadde ende om dat die voirs. Wouter geloeft had een summe gelts te betalen op enen peen des hi niet en dede dair af geiffent te samen om v gulden

item HENRIC VAN BEKE ende UDE sijn soen om dat sij JAN WIJN​RICS SOEN een wonde geslagen hadden dair af gebetert om iii gulden

item HEIN BIEKENS om dat hi inhibicien van Ludic gebracht had dair hi dat recht tot Litoyen mede dede verbieden ende om dat hi eens anders mans erve verslagen had buten orlof sheren dair af geiffent biden scoutheit vanden Bosch om iiii gulden

item HEIN WOUTERS SOEN om dat hi dinchachtich was worden tegen HEINKEN VAN DEN DIJC van erftalen dair hi vellich af bleef dair af geiffent ii gulden

item REYNER MUYKENS SOEN om dat die HEEMRAET enen grave be​scaet hadde die sijn was dien hi niet gehouden en hadde gelijc alst geboden was dair af geiffent om vi gulden

item EGHEN VAN HOMEN vander selver saken iij gulden

item DIRC JAN BUCS swager vander slever zaken ij gulden

Summa ii C lxxxiiiij gulden

===========================================================​

023.1.2.1

als vorige pagina

============================================================

023.1.2.2

Dit is dontfaen WILLEMS VAN OUDEN SCOUTHEIT IN PEDELANT in den tide voirs.

RODE

inden irsten VREDERIC VAN DER KOVERINGHEN van enen coere op die heyde i gulden

item HEINE VAN ZOELIC van gevecht geiffent om i gulden

item HERMAN JACOPS SOEN VAN KAUDENBERGHE van erftaen geiffent voir den vonnisse om iiii gulden

iten LANE VAN EERDE van gevecht geiffent om ii gulden

item HEINE VAN LIESHOUT om dat hi niet en dede dat tfonnis wijsde dair af geiffent om ii gulden

item GHIBE DIE GRAUWE om dat hi niet en volgede dat vonnis dat sinen gesellen gewijst hadden dair af geiffent biden scoutheit vanden Bosch om xv gulden

item JAN VAN DER VALLEN omdat hi onrecht getuych droech dair af geiffent om ii gulden

item HEIN TESSCHE van wansproeken geiffent om ii gulden

item HEIN VAN HOUTEN om dat hi den gesworen sinen pande weder nam dair af geiffent voir den vonnisse om vi gulden

item JAN DIE RADEMEKER om dat hi sijn hant geslagen had aen beset goet buten orlof sheren dair af geiffent ii gulden

item GODERT DIE SCRIVER om dat hi JAN BEFKEN tonrecht inder POERTERBOEC gescreven had dair af geiffent biden scoutheit vanden Bosch om xx gulden

==============================================================

023.1.2.3

SCIJNDEL

item PETER WEYRNEN van enen onrechten zenvanc geiffent biden scoutheit vanden Bosch om viii gulden

item HENNEKEN JORDENS SOEN om dat hi WILLEM VAN OVERECKER een pert ontleydt had dair af geiffent biden scoutheit vanden Bosch om vii gulden

item ENGBRECHT VAN OVERECKER van wantalen int gedinge ij gulden

item HEIN VAN DEN SCOET dat hi een pansier gestolen had ende dair af ontruemt geiffent biden scoutheit vanden Bosch om xl gulden

==============================================================

023.1.2.4

VECHEL

item LEMKEN CLAUS SOEN om dat hi sat op een ongheweyrde hof​stat dair die ghemeynte af was verboden te brueken des hi niet en liet dair af geiffent om ii gulden

item BOERTMAN ende ANSEM sijn neve van gevecht geiffent biden scoutheit vanden Bosch om xl gulden

item die selve om dat hi die gebode niet en hielt op die lantweer ii gulden

item ROEF MARIE KOEGHEN SOEN om dat hi enen man had doen gedagen die buten sijnre dingbanc geseten was geiffent om ii gulden

ERPE

item ARNT HEYMEN laet om dat hi soene gebroken soude hebben dair af geiffent biden scoutheit vanden Bosch om x gulden

item HEYMERIC VAN ERPE van wantalen int gedinge geiffent om ii gulden

item DIRC NOLLENS SOEN om dat hi goet aengevangen had dat van sheren wegen beset was dair af geiffent i gulden

item LAMMEN SOEN VAN KEELDONC van enen doetslage gedaen aen JAN ROVERS SOENS SOEN dair af geiffent biden scoutheit vanden Bosch lx gulden

item WOUTER DIE SNYDER van enen ongerechten eede dien hi swoer dair af geiffent om beden wille om i gulden

LIESHOUT

item HEYN DOBBELS SOEN om dat hi lude gehuyst ende gehoeft soude hebben die mijnre vrouwen viande waren dair af geiffent biden scoutheit vanden Bosch om xviii gulden

item GODEKEN DIE SCOEMEKER om dat hi niet en dede dat tfonnis wijsde dair af gebetert om iij gulden

item CLAUS SCHEYNKENS SOEN van erftalen geiffent iiii gulden

==============================================================

023.1.2.5

BAKEL

item HEIN LOYEN SOEN VAN MILHEZE om dat hi niet end dede dat tfonnis wijsde iij gulden

item HENKEN JUTTENMANS SOEN van wantalen i gulden

item VINCKE TIELENS SOEN om dat hi op die bedesetters gespro​ken hadde dair af geiffent i gulden

DOERNE

item IJSBOUT ende sinen gesellen die SCEPENEN VAN DOERNE om dat sij een vonnisse onderhieleden ende niet en wijsden dair af geiffent biden scoutheit vanden Bosch om xxxiiii gulden

item JAN SMITS SOEN van den seven v gulden

ZOMEREN

item HERMAN CELEN BOLX SOEN van erftalen gebroect ii gulden

item HEIN JAN SNIDERS SOEN vanden selven i gulden

===========================================================​

023.1.2.6

TONGERLOE

item HENKEN KORSTIAENS SOEN van gedinghe dat hi betuecht wart van ghelde dat hi missaecte/missaette in den vierscharen i gulden

NUENEN

item HEYNKEN DIRCS SOEN van enen onrechten aenvanc vi gulden

item ALEYT HEBKENS vander beden die die setter over setten van mijnre vrouwen wegen ii gulden

item HEYN VAN EENHEYDE van enen onrechten aenvanc geiffent om ii gulden

item GODEKEN SYMONS SOEN van enen onrechten aenvanc geiffent voir tfonnis om vi gulden

SONNE

item WOUTER DIE RIDDER om dat hi niet en dede dat tfonnis wijsde geiffent om i gulden

item DIRC VAN BROEGEL metten vonnis op hem verreict ii gulden

item DIRC HOUTECKER van erftalen gebroect ii gulden

item WILLEM HEYCKE om dat hi broeken brac die op die heyde geleecht waren i gulden

023.1.2.7

item GHIBE ROEFS van den selven i gulden

item vander heerscouwen biden scoutheit vanden Bosch L gulden

summa iii C lxxviiij gulden

Dits dontfaen HUBRECHT BACS SCOUTHEIT VAN KEMPELANT binnen den tide voirscreven

LOMMEL

inden irsten AELBRECHT BEYART van enen hoetvonis tot Antwerpen dair af in broecken viii gulden

item WILLEM NALEN tegen tfonnis gedaen ij gulden

item die aude BONDE ende BONDEKEN sijn soen boven tfonnis gheeyscht dair af ij gulden

item JAN GHISEMANS van enen erfbroec gheiffent om i gulden

item GHIBEL GHISEMANS van enen erfbroec geiffent om i gulden

===========================================================

023.1.2.8

BLADEL

item BONDEKEN/BOUDEKEN DIE DECKER om dat LODE sijn soen JAN PETERS gesteken had dair af geiffent om xix gulden

iem CEELKEN VAN DEN TONKEN/TOUKEN, JAN VAN DEN DIJC ende GODEN LEMMENS van erftalen geiffent om iii gulden

item PETER VAN ERTTINGEN om dat hi en vonnis wijsde des hem sinen gesellen niet en volgden dair af geiffent biden scout​heit vanden Bosch om vi gulden

BEERZE

iem GODEN BELEN ende sijn soen, PETER JAN LEYTEN ende PETER ART SWEVERS SOEN van gevecht tegen GERIT VOS SOEN VAN BEERZE geiffent xiiii gulden

OERLE

item MERTEN HEIN MERTENS SOEN om dat hi sinen swager overmeydt had in sijn raepsaet geiffent dair af om ii gulden

item GHIBE HER HENRIC STRIDERS SOEN van erftalen i gulden

item WILLEM VAN DEN STAKEN om dat hi sine pande gekoert hadde geiffent om vi gulden

=============================================================

023.1.2.9

STRIJPE

item WREYNS UTRICHS ende sinen gesellen van gevecht geiffent om vi gulden

EERSEL

item HEIN AECHTEN om dat ART sijn soen sWITTEN dochter VAN BERKEL geslagen hadde geiffent om vi gulden

item DIRC DES MOELNER VAN EERSEL van erftalen ij gulden

item die QUADE SCORDEL VAN EERSEL van erftalen i gulden

item WOUTER HERMANS HEIN ABEN swager om dat hi een mudde erfroggen aen hem gedragen hadde dat betuecht wairt dat HERMAN sijn brueder was geiffent om v gulden​

item HEIN ALEN van enen wech dien hi verslagen hadde die mit recht over sijn erve geleydt wairt geiffent om xv gulden

item JAN VAN DEN DAEL van Loen om dat hi den CROMMEN JACOP gheweyghert hadde te delen van goede dat sijnre moyen was dair hi int recht af comen was ende dat hi hem int recht overgaf geiffent om vi gulden

item JAN DIE RADEMEKER van nen doetslach gedaen aen GHISE​BRECHT VAN HOESSCHEN van Loen geiffent iden scoutheit vanden Bosch om L gulden

item drie knechte van RODER EYGEN die aldair enen doetslach gedaen hadden gehauden bi des drossaerts knapen dair af geif​fent biden scoutheit vanden Bosch om xxixguldenmer des hadden des drossaerts knapen voir hoiren solerijs v gulden

item JAN HOEFMAN van cuysch/tuysch brieven vanden scoutheit vanden Bosch xx gulden

item HEIN HOEFMAN vanden selven biden scoutheit vanden Bosch x gulden

item van der wapenscouwen in Kempelant lxxx gulden

item die van Hasselt om dat si coeplude van Utricht hoir quit af gepandt hadden op mijnre vrouwen straet van Brabant dair af geiffent biden scoutheit vanden Bosch om iii C gulden

=============================================================

023.1.2.10

Summa v C lxxxviiij gulden

Dits dontfaen HENRICS VAN ELE SCOUTHEIT VAN OESTERWIJC binnen den tide voirscreven

OESTERWIJC

inden irsten WOUTER NERINCS om dat hi HERMAN CLEYNAELS een voeder torfs genomen hadde dair af geiffent om xx gulden

item STEVEN STEVENS SOEN VAN DER AMERVOIRT van mestrecken igulden

item GHIJSKEN STEVENS SOEN van den selven i gulden

item COP VAN LAERHOVEN om dat hi een voeder torfs vander gemeynten van Oesterwijc gevuert had dat verboden was geiffent om ij gulden

item JAN VAN DEN VENNE vanden selven ij gulden

item HERMAN VERTOUTS om dat hi befaemt was van gansen die hi genomen soude hebben geiffent biden scoutheit vanden Bosch om x glden

=============================================================

023.1.2.11

item HEIN VAN GILSE om dat hi een pansier gestolen soude hebben dair af geiffent biden scoutheit vanden Bosch om viii gulden

item HEIN DIE RIDDER enen peen verboirt ii gulden

item WIJT GHENEN, HEYN sijn brueder ende GHERIT sijn brueder om dat si niet en deden dat tfonnis wijsde geiffent biden scoutheit vanden Bosch xxv gulden

item CLAES HEIDEN ZOEN, JAN TYEL ende WOUTER om dat sij be​faemt waren van vredebreken dair af geiffent biden scoutheit vanden Bosch om xx gulden

item JAN VRIESDONC om dat hi gevischt had in des JONCHEREN vischerien VAN PETERSEM geiffent biden scoutheit vanden Bosch om xx gulden

item BOERT STIELKENS om dat hi DIRC DEN ROVER sijn snoec nam ende den JONCHEREN VAN PETERZEM dair af geiffent biden scout​heit vanden Bosch om xl gulden

item CLAES VAN BAERLE van enen doetslach gedaen aen WOUTERS SOEN VAN EERSEL geiffent biden scoutheit vanden Bosch om L gulden

item MEEUS DIE WIT om dat hi torf stac boven die ghebode dair af geiffent om j gulden

item JAN VAN DE RHEYDEN van erftalen geiffent om i gulden

============================================================

023.1.2.12

ESSCHE

item HUBRECHT VAN EESCHE om dat hi niet en dede dat tfonnis gewijst had geiffent om ii gulden

item HENNEKEN SEELEN/STELEN  van den selven geiffent om ii gulden

item WILLEKEN HEESECKERS/HAESECKERS sijn onscout niet gedaen voir den lesten vonnis gelijc alst vonnis gewijst hadde geif​fent om i gulden

item GHEEN VUCHT om dat hi niet en dede dat tfonnis wijsde ij gulden

MIERDE

item MAES FYEN van erftalen j of 1/3 (?) gulden

item JAN VAN MISPEL ende die ghenen die den doden man aenvin​gen ende groven buten orlof sheren die dair een huys verderfde geiffent biden scoutheit vanden Bosch om xx gulden

item van den SETTEREN VAN MIERDE die die fauten setten van sHEREN gelde VAN BORNE om dat si meer ghelts oversetten dair hen bevolen was geiffent om xv gulden

HELVOIRT

item HEIN NOYKENS om dat hi torf sloech boven die ghebode geiffent om j gulden

item HENNEKEN JANS APPELS SOEN van wantalen j gulden

item WAUTGHER JAN STORMANS/SCORMANS swager om dat hi op die setter sprac die die faute van sHEREN gelde VAN BORNE setten geiffent om xvi gulden

023.1.3.1

BEKE

item BOUDEN/BONDEN THIJS ende sijns brueder soen Jans om dat si ART VAN DEN BELERDIJC geloeft hadden int recht te brengen des si niet en deden dair af geiffent biden scoutheit vanden Bosch in mijnre vrouwen deel xxv gulden

item CLAES VAN BEERZE om dat hi niet en dede dat tfonnis wijsde dair af in mijnre vrouwen deel i gulden

item JAN VAN HEZE van erftalen in mijnre vrouwen deel i gulden

item HEIN GHYSELS SOEN VAN PEELT van gevecht in mijnre vrouwen deel i gulden

item JAN VAN DEN RODE om dat hi niet en dede dat tfonnis wijsde in mijnre vrouwen deel dair af i gulden

item ARNT HEIN STOTERS SOENS huys ende have vercoft voir verboirt goet om dat hi befaemt was van enen pansier dat hi gestolen soude hebben dair af genomen biden scoutheit vanden Bosch in mijnre vrouwen deel xiiii gulden

item KORSTIAEN STOTERS van den selven befaemt in mijnre vrou​wen deel biden scoutheit vanden Bosch v gulden

item JANNES SOENE VAN AERSCOT enen doetslach gedaen aen PETER SNIDERS SOEN dair a geiffent biden scoutheit vanden Bosch om ii C gulden dair af in mijnre vrouwen deel C gulden

item HEIN CLINCKAERT enen peen verboirt dair af in mijnre vrouwen deel ij gulden

item WILLEM CROLS om dat hi op die scepenen gesproken had dair af in mijnre vrouwen deel iii gulden

item JAN WEYTEN/WOYTEN SOEN om dat hi niet en dede dat tfonnis wijsde in mijnre vrouwen deel i gulden

item CLAES COMANS van enen wilcoer dair af in mijnre vrouwen deel j gulden

item ART VAN DEN HOGHER van enen onrechten aenvanc in mijnre vrouwen deel j gulden

item CLAES GRUYTERS van erftalen in mijnre vrouwen deel i gulden

=============================================================

023.1.3.2

item GHIJB STRUEC om dat hi BORCHMAN sijn onscout niet en dede alst vonnis gewijst had dair af in mijnre vrouwen deel j gulden

item HEIN PANIS van den selven j gulden

item HEYL VAN SCERPENBERCH van den selven j gulden

item GRIET TRUDEN van den selven j gulden

item JAN VAN DUNEN van den selven j gulden

item WOUTER SCELLEKENS van den selven j gulden

item PETER BOERMANS van den selven j gulden

item JAN SNIDERS van den selven j gulden

item WILLEM VAN SPULLE van den selven j gulen

item HEIN PEYSTERS van den selven j gulden

item PETER BUCS om dat hi JAN VAN BESOYEN herbergde x gulden

item van den heerscouwen van den MEYWRIEN VAN OESTERWIJC xxxvi gulden

023.1.3.3

Summa iiii C lxi gulden

umma summarum van alden innemen des SCOUTHEIT VAN DEN BOSCH ende sijnre gesellen ii M ii C lxxxii gulden [2283 gulden]

===========================================================​

023.1.3.4

Dits dat uytgeven JANS HEREN VAN MEGEN ende van HOEPS SCOUT​HEIT VAN DEN BOSCH van hem selven in den tide voirscreven

inden irsten den JONCHEER VAN CLEVE van sinen manleen van twee terminen ii C reyale maken iii C gulden hollants

item GERIT DEN ROVER bi bevele mijnre vrouwen brieven van sinen manleen xx aude scilde maken xxxii gulden

item noch den selven van sinen manleen bi bevele mijnre vrou​wen brieven xl aude scilde maken lxiiii gulden

item den DROSSAERT van sinen wedden van enen jaer cxx rijns​sche gulden maken cl gulden

item den DROSSAERT VAN BRABANT bi bevele mijnre vrouwen brie​ven geseint aen die stat van den Bosch xi dage in augusto voir sinen cost xvii gulden

item van sdrossaerts cost ende HEREN KARELS VAN YMERSELE bi bevele mijnre vrouwen brieven geseint aen die stat van den Bosch xiii dage in octobris xxi gulden

item JANNE VAN DER DUSSEN bi bevele ijnre vrouwen brieven xx gulden

item HERMAN VAN MEKEREN van sinen manleen dat hem verscheen te Sente Jansmisse bi bevele mijnre vrouwen brieven xxx reyale maken xlv gulden

item HER JAN VAN CALSTEREN ende HEER JAN VAN DEN GRAVE doen si gereden waren ter dachvert te Vlymen bi bevele mijnre vrouwen brieven xi dage in meye xxv gulden

item die HEER VAN WESEMAEL die HEER VAN BERGHEN OPTEN ZOME ende anders MIJNRE VROUWEN RAET gereden ter dachvert te Vlymen van hoiren cost bi bevele mijnre vrouwen brieven xviii dage in meye xcvii gulden xx groten

item bi bevele mijnre vrouwen selve van hoiren cost doen si ten Bosch was C gulden

============================================================

023.1.3.5

item enen bode geseint tot HEREN ARNT VAN HOEMEN ende die antwerde weder te bringen te Bruessel bi bevele mijnre vrouwen brieven xv dage in octobris iiii gulden

item gereden ter dachvert te Ravenstein bi bevele mijnre vrouwen brieven tegen HEREN ARNT VAN HOEMEN xx dage in octo​bris verteert vi gulden

item HEREN ARNDE VAN HOEMEN gehaelt te Ravensteyn ende voirt hem gevuert ende mit hem geseint om te velighen bi bevele mijnre vrouwen brieven des donredaechs na onsen vrouwen dach assumpcio verteert xiii gulden

item enen bode geseint ter selver tijt aen HEREN ARNT VAN HOEMEN te teergelde ii gulden 

item gereden te Ravensteyn bi bevele mijnre vrouwen brieven om HEREN ARNT VAN HOEMEN te halen ende te veyligen des zater​daichs na ascenciendach verteert xi gulden

item noch gereden te Bruessel bi bevele mijnre vrouwen brieven op aschwoensdach verteert xx gulden

item enen bode geseint bi bevele mijnre vrouwen brieven aen die PRELATEN BAENROIDSEN ende VRIHEYDEN ii dage in aprille te teergelde ii gulden

item noch enen bode geseint in Brabant mit sHEREN ontsegge brieven VAN BORNE te teergelde ii gulden

item noch bi bevele mijnre vrouwen brieven geseint aen die PRELATEN BAENROIDSEN ende VRYHEIDEN xx dage in merte den bode te teergelde ii gulden

item enen bode geseint aen den HEER VAN DER LECKE van mijnre vrouwen wegen van Brabant te teergelde i gulden

item CLAISKEN DEN HANE van sinen manleen bi bevele mijnre vrouwen brieven van ii terminen xxiiii gulden rijnssche maken xxx gulden

item gereden tot Breda bi bevele mijnre vrouwen mit HEREN ARNDE VAN HOEMEN des vrydaechs na beloken paesschen verteert xiii gulden

============================================================

023.1.3.6

item gereden tot Hamont ende te Craendonc bi bevele mijnre vrouwen brieven des dinsdaichs na onsen vrouwen dach assumpcio verteert ix gulden

item gereden met JANNES VAN OPSTAL mijnre vrouwen clerc tot Ravesteyn bi bevele mijnre vrouwen verteert vi gulden

item gereden tot den HERTOGE VAN GELREN bi bevele mijnre vrouwen selve tot Arnhem des dinsdaichs na Jacobi verteert xvi gulden

item gereden te Grave bi bevele mijnre vrouwen brieven doen die JONCHEER VAN KUYC b;even was ende aldaer enen nacht geble​ven xi dage in septembris verteert xi gulden

item gereden te Bruessel bi bevele mijnre vrouwen brieven op Sente Lambrecht avont verteert xiii gulden

item HEREN ARNT VAN HOEMEN gevuert ende geveylicht te Bruessel bi bevele mijnre vrouwen brieven xvi dage in septembris ver​teert ix guldenitem noch gereden tot Breda binnen bi bevele mijnre vrouwen brieven des vridaichs voir Sente Peters dach ad vincula mit ix glamen aldaer gelegen xi dage verteert xcv gulden

item gereden tot Weert mit mijnre vrouwen brieven aen den HEER VAN HOERNE om hare viande wille die dair gevangen waren ver​teert xxi gulden

item enen heymeliken vrient die mi halp aen WILLEKEN REYNERS ende sinen gesellen die mijnre vrouwe viande waren xxxii gulden

item noch enen bode van den selven iiii gulden

item noch enen heymeliken vrient van verbodingen iii gulden

023.1.3.7

item gereden drie reysen tot Weert om PAUWELS VAN HEEMSKERC die een openbair moertborner was ende mijnre vrouwen viant was om gericht te crigen over hem ende dair over gericht wairt aldair dair ic bi was van mijnre vrouwen wegen verteert xxv gulden

item gereden tot Nymmegen des maendaichs na Johannis aen den HERTOGE VAN GELREN om nijnre vrouwen viande wille dair over gericht wairt dats te weten PHILIP HASAERT, ERNTKEN BRABEN ende CLAESKEN verteert xv gulden

item noch gereden tot Nymmegen doen gericht wairt over mijnre vrouwen viande te weten WILLEM VAN LOEN verteert xii gulden

item JACOP VAN DEN WIEL enen percuren van Ludic een gebot te wederstaen van PETER HAGEN vi gulden

item gereden tot Nymmegen om mijnre vrouwen vianden wille die aldaer gevangen waren ende dair over gericht wairt dats te weten die borcher JAN VAN HORSSEN, GODERT VAN HORSSEN, ARNT SPROC, SCYMMEKEN ONGELER ende HENRIC VAN DOERNIC verteert xv gulden

item enen heymeliken vrient geseint om verbodingen xxi gulden

item gereden in den lande van Gelren om te spreken met HE​REN WILLEM VAN BROECHUSEN drie reysen eer ic hem gevinden const bi bevele mijnre vrouwen brieven verteert xi gulden

item JAN VAN DER DUSSEN geseint aen den HERTOGE VAN GELREN bi bevele mijnre vrouwen brieven iii dage in januario xx gulden

item den scoutheit voir sinen solerijs C reyale maken CL gulden

item sinen clerc voir sinen solerijs xii reyale maken xviii gulden

item noch HERMAN VAN MEKEREN van sinen manleen bi bevele mijnre vrouwen brieven xxx reyale maken xlv gulden

Summa xv C xli gulden xx groten

===========================================================

023.1.3.8

Dits dat uytgeven HUBRECHT VAN GHEMERT voirs. binnen den tide voirscreven

inden irsten WILLEKEN VREDERIX gelopen mit mijnre vrouwen brieven aen den scoutheit van den Bosch xvi dage in januario te teergelde ii gulden

item JAN DEN GOUTSMIT geseint mit mijnre vrouwen brieven aen den JONCHEER VAN KUYC aen den scoutheit van den Bosch endeaen die scoutheit van Pedelant ende van Mazelant op onsen vrouwen dach purificatio iii francken maken iiii gulden

item TAELMAN geseint mit mijnre vrouwen brieven van der gesel​scappen van den hove aen den scoutheit van den Bosch ende aen die ridders int lant geset ix dage in februario ii gulden

item WILLEKEN geseint mit mijnre vrouwen brieven aen den JONCHEER VAN KUYC xiii dage in februario ii gulden

item JACOP VAN VLADERACKEN gereden mit mijnre vrouwen brieven aen den scoutheit van den Bosch ende aen die stat van den Bosch xvi dage in februario vi francken maken viii gulden

item GERIT TAELMAN geseint mit mijnre vrouwen brieven aen die SCEPENEN VAN DEN BOSCH xx dage in februario ii gulden

item WILLEKEN gelopen mit mijnre vrouwen brieven aen die stat van den Bosch opten irsten dach van merte enen dobbel mottoen maken ij gulden xii groten

item CLEISKEN VAN KEENT geseint mit mijnre vrouwen brieven aen den scoutheit ende stat van den Bosch iii dage in merte i aude scilt maect ij gulden vi groten

===========================================================​

023.1.3.9

item HENNEKEN DIE GOUTSMIT gereden mit mijnre vrouwen brieven aen den HEER VAN BORNE ende voirt aen den JONCHEER VAN CLEVE xvii dage in merte iii francken maken v gulden xii groten

item ARNT STOCKELMAN gereden mit mijnre vrouwen brieven aen die stat van den Bosch ende aen sommige baenroidsen prelaten ridderen steden ende vriheiden xx dage in merte iii francken maken iii gulden

item enen bode geseint mit mijnre vrouwen brieven aen den HEER VAN APCOUDE opten sondach oculi iii gulden

item WILLEKEN haestelic gelopen aen den scoutheit van den Bosch mit mijnre vrouwen brieven des donredaichs voir letare i aude scilt maect ij gulden vi groten

item PETERKEN haestelic gereden mit mijnre vrouwen brieven aen den scoutheit ende stat van den Bosch ende voirt aen den JONCHEER VAN KUYC iii dage in aprille iii francken maken iii gulden

item THIJSKEN VAN DEN BOSCH scildeken gereden mit mijnre vrouwen brieven aen den scoutheit van den Bosch ende onderwege te vele vele steden xxvi dage in aprille ii gulden

item CLEISKEN geseint mit mijnre vrouwen brieven ten Bosch xxviii dage in aprille ii francken maken iij gulden vi groten

item HENNEKEN VAN HALLE messagier geseint mit mijnre vrouwen brieven aen den HERTOGE VAN GELREN vi dage in meye iiii franc​ken maken v gulden xii groten

item ERNTKEN STOCKELMAN gereden mit mijnre vrouwen brieven aen die stat van den Bosch ende aen den HEER VAN BOEXTEL xvii dage in meye ii francken maken iij gulden vi groten

item LOTTART geseint mit mijnre vrouwen brieven aenden HEER ende VROUWE VAN APCOUDE opten lesten dach van meye iii franc​ken maken iii gulden

item CLAUSE VAN KEENT scildeken geseint mit mijnre vrouwen brieven aen die steden van Breda, van Berghen ende van Steen​bergen ende voirt aen den JONCHEER VAN KUYC des maendaichs na ascenciendach iii gulden

023.1.3.10

item WILLEKEN scildeken geseint mit mijnre vrouwen brieven aen den GREVE VAN CLEVE iii dage in junio ii francken maken iij gulden vi groten

item GERIT TAELMAN geseint mit mijnre vrouwen brieven aen den MEESTER VAN POSTEL ende voirt ten Bosch x dage in junio i gulden

item enen bode geseint mit mijnre vrouwen brieven aen den HEER VAN DIEST, den ABDT VAN DEN PERRIC, HEREN JANNE VANDER CALSTE​REN ende den DROSSAERT VAN BRABANT xvi dage in junio ii gelres gulden maken ij gulden xvi groten

item WILLEKEN scildeken gelopen mit mijnre vrouwen brieven aen den HERTOGE VAN GELREN in den lande van Guylic xvii dage in junio ii gulden

item HANSEN gelpen mit mijnre vrouwen brieven aen den JONCHER VAN KUYC opten lesten dach in junio ii francken maken iij gulden vi groten

item GANOOT/CANOOT ? geseint mit mijnre vrouwen brieven aen den scoutheit van den Bosch ende aen JAN DANEELS ix dage in julio ii gulden

item CLAUSE VAN KEENT scildeken geseint mit mijnre vrouwen brieven aen den scoutheit van den Bosch aen HENRIC DICBIER ende aen mijnre VROUWEN VAN GELREN tOyen (vgl. te Oyen) xvi dage in julio iii gulden

item CLAUSE VAN KEENT scildeken geseint mit mijnre vrouwen brieven aen die stat van den Bosch ende aen die vriheiden der meyerien van den Bosch des dinsdaichs na Sente Jacobs dach iii gulden

item HENNEKEN VAN COUDENBERGE gelopen mit mijnre vrouwen brieven aen den scoutheit van den Bosch op Sente Peters avont ad vincula enen peter maect ij gulden

item HENNEKEN messagier gereden mit mijnre vrouwen brieven aen den scoutheit van den Bosch ende voirt aen mijnre VROUWEN VAN GELREN tOyen iii dage in oechstmaent iii francken maken iiii gulden

item HANSEN gelopen mit mijnre vrouwen brieven aen die stat van den Bosch ende aen alle die vriheiden binnen der meyerien van den Bosch viii dage in augusti ii gulden

item SCOINWEDER om dat hi geseint was mit mijnre vrouwen brieven aen PHILIPS VAN DER LECKE tEyndoven ende na gegaen mit mijnre vrouwen brieven aen tdorp van Hersele xii dage in oechstmaent ii francken maken iij gulden vi groten

item THIJSKEN scildeken geseint mit mijnre vrouwen brieven aen GEERLEC LUCAS SOEN te Craendonc ende voirt aen den scoutheit van den Bosch des dinsdaichs na onsen vrouwen dach assumpcio ii gulden

item BORSEKEN messagier geseint mit mijnre vrouwen brieven aen den HEER VAN BORNE ende aen die stat ende vriheiden der meye​rien van den Bosch xx dage in augusto iiii gulden

023.1.3.11

item WILLEKEN VAN KEENT scildeken geseint mitt mijnre vrouwen brieven aen die vriheiden binnen der meywerien van den Bosch opten lesten dach van oexst ii gulden

item CLAUSE VAN KEENT scildeken geseint mit mijnre vrouwen brieven aen den HEER VAN BORNE te Ravesteyn opten irsten dage van septembris ii francken maken iij guldeb vi groten

item BORSEKEN messagier geseint mit mijnre vrouwen brieven aen die GREVINNE VAN CLEVE xv dage in septembris iii francken maken iiii gulden

item CLAUSE VAN KEENT messagier gereden mit mijnre brieven aen den HERTOGE VAN GELREN xviii dage in septembris iiii francken maken v gulden xii groten

item ARNT STOCKELMAN messagier gereden mit mijnre vrouwen brieven aen den HEER (van) BOEXTEL, aen die stat van den Bosch ende aen ander heren onderwege ende van eenrereysen die hi geseint was aen den scoutheit van den Bosch te gader xxvi dage in septembris vi gulden vi gulden gelres maken vj gulden hollants ende xii groten

==============================================================

023.1.3.12

item gegeven PETER VAN DER HALLEN bi bevele mijnre vrouwen brieven vi francken maken viii gulden

item JANNES VAN OPSTAL gegeven bi bevele mijnre vrouwen brie​ven v francken maken vij gulden vi groten

item den JONCHEER VAN CLEVE van sijnre pensien als van den termine van paesschen lest leden xxv reyale maken xxxviij gulden

Summa clxxj gulden xvi groten

Dits dat uytgeven JANS VAN GHEMERT voirs. binnen den tide voirscreven

inden irsten CLAES VAN KEENT gereden mit mijnre vrouwen brie​ven aen PHILIPS DEN LOMBART van den Bosch iiii dage in octo​bris ii francken maken iij gulden vi groten

item SCOINWEDER gelopen mit mijnre vrouwen brieven aen den scoutheit van den Bosch xv dage in octobris enen gulden torre maect ij gulden

item HENNEKEN EN GOUTSMIT gereden mit mijnre vrouwen brieven aen die SCEPENEN VAN DEN BOSCH xxii dage in octobris ii franc​ken maken iij gulden vi groten

item HEIN VAN KEENT messagier gereden mit mijnre vrouwen aen HEREN PAUWELS VAN HAESTRICHT ende aen die stat van den Bosch vii dage in novembris ii francken maken iij gulden vi groten

item WILLEKEN VAN KEENT scildeken geseint mit mijnre vrouwen brieven aen HEREN PAUWELS VAN HAESTRICHT tot Arntsberge xvi dage in novembris iiii gulden

item HANSE gelopenmit mijnre vrouwen brieven aen die stat van den Bosch xx dage in novembris enen peter maect ij gulden

item CLAES VAN KEENT messagier gereden mit mijnre vrouwen aen den scoutheit van den Bosch xxiiii dage in novembris ii franc​ken maken iij gulden vi groten 

item THIJSKEN VAN DEN BOSCH geseint mit mijnre vrouwen brieven aen die stat van den Bosch iii dage in december ii gulden

item LOTTART geseint mit mijnre vrouwen brieven aen EMONT VAN HELLU viii dage in december ii francken maken iij gulden vi groten

item JAN DIE GOUTSMIT messagier geseint mit mijnre vrouwen brieven aen den HEER VAN APCOUDE te Duerste (vgl. Duurstede) xviii dage in december iii francken maken iiii gulden

item HANSE geseint mit mijnre vrouwen brieven aen den scout​heit, SCEPENEN ende GESWOREN ende aen den RENTMEESTER van den Bosch xx dage in december ii gulden

item WILLEKEN gelopen mit mijnre vrouwen brieven aen den HEER VAN DIEST, VAN DUFFEL ende van SCOERMORST ende aen den scout​heit van den Bosch des anderen daichs in die kersheilige dage enen auden scilt maect ij gulden vi groten

item JANNE VAN DER DUSSEN bi bevele mijnre vrouwen brieven xxvi dage in septembris x gulden

item den JONCHEER VAN CLEVE van sijnre pensien van den termine van bamis lest leden xxv reyale maken xxxviij gulden

Summa lxxvii gulden xvi groten

============================================================

023.1.4.1

Dits dat uytgeven MOEDELS VAN DER DONC SCOUTHEIT VAN DER MASEN binnen den tide voirscreven

inden irsten des maendaichs na Sente Gregorijsdach geredenctot Bruessel bi bevele mijnre vrouwen brieven metten scoutheit van den Boschverteert x gulden

item van der lijfpensien tot Oesterwijc die viel op Sente Gertrudendach xx gulden peter maken xxx gulden

item des vrydaichs na beloken paesschen doen die HEER VAN DER LECKE den scoutheit van den Bosch ontboden had HEREN ARNT VAN HOEMEN te halen ende te veyligen bi hem tot Oesterwijc te comen dat mi die scoutheit van den Bosch voirt beval, doen verteert mit vi ghewapenden v gulden

item den gesellen die WILLEKEN REYNERS SOEN haelden op CLEVER WOUT ? dien mijnre vrouwen viant was doen si hem tot Os brach​ten ende van hoiren cost onderwegen gedaen te samen vi gulden

item den hangdieven doen si over WILLEKEN REYNERS SOEN tot Os gericht hadden voir hoiren loen ii gulden

item den JONCHEER VAN CLEVE van sijnre pensien van paesschen ende van bamis te samen L reyale maken lxxv gulden

item enen goiden vrient die mi verbodinge dede op JAN VAN HORSSEN ende sinen gesellen mijnre vruwen viande iiii gulden

item noch enen goiden vrient die mi verbodinge pleecht te doen van mijnre vrouwen vianden ende die mi toegeseit had te leve​ren ERNTKEN VAN BRABANT, ERNTKEN STEEGSKENS brueder ende JAN VAN HORSSEN mit hoiren gesellen iii gulden

item des vridaichs na Sente Margrietendach ter nacht wairt mi verboedt van enen goeden man dat mijnre vrouwen vianden te samen weren tot Nyftrich om tlant te stoten, doen gelegen opten palen metten scutten ende metten goede luden verteert iiii gulden

item den goeden man voirs. van desen verbodingen i gulden

item den hangdieven van hoiren loen doen si gericht hadden over over LEMKEN VAN GHIFFEN ii gulden

item JAN VAN DER DUSSEN bi bevele mijnre vrouwen brieven x gulden

item van mijnre VROUWEN cost VAN BRABANT doen si ten Bosch was betaelt ROLOF VAN DER HAGEN den becker bi bevele des scoutheit van den Bosch xxv gulden

item enen goeden vrient die mi verbodinge gedaen had van DOBBEL HEREN DOBBELS SOEN van Lieshout i gulden

item den SCUTTEN VAN OS ende anders den gesellen die mi DOBBEL halpen halen in den lande van Kuycte teergelde bi bevele des scoutheit van den Boschii gulden

item den hangdieven van dat si over DOBBEL richten ii gulden

item enen goeden vrient die mi verboede dat DOBBEL tot Eys​scheren (vgl. Escharen ?) in den lande van Kuyc dair ic hem vinc gegeven bi bevele des scoutheit van den Bosch x gulden

item van der lijfpensien van Oesterwijc die viel op bamis xx gulden peter maken xxx gulden

===========================================================

023.1.4.2 

herhaling van 023.1.4.1

==========================================================

023.1.4.3

Summa ii C xxii gulden

Dits dat uytgeven WILLEMS VAN OUDEN SCOUTHEIT VAN PEDELANT binnen den tide voirscreven

inden irsten van der lijfpensien van Oesterwijc van ii termi​nen xl gulden peter maken lx gulden

item den JONCHEER VAN CLEVE van sijnre pensien van ii terminen L reyale maken lxxv gulden

item enen heymeliken vrient in den lande van Kuyc van verbo​dingen vi gulden

item noch enen goeden vrient uten lande van Kessel van verbo​dingen viii gulden

item gereden tot Weert om mijnre vrouwen viande te eysschen die dair gevangen waren mit xl perden ende mit iii C knechten te voet aldaer verteert onder dach ende nacht xi gulden

item gereden tot Bredamit xviii perden aldaer gelegen iiii dage ende iiii nachte verteert xxxvi gulden

item JAN VAN DER DUSSEN bi bevele mijnre vrouwen brieven gegeven x gulden

item gegeven JANNES VAN OPSTAL bi bevele mijnre vrouwen brie​ven xx gulden

item gegeven van den cost dien mijnre vrouwen ten Bosch dede xxv gulden

Summa ii C li gulden (251)

============================================================

023.1.4.4

Dits dat uytgeven HUBRECHT BACS SCOUTHEIT VAN KEMPELANT binnen den tide voirscreven

inden irsten van der lijfpensien van Oesterwijc van ii termi​nen dats te weten van half merte ende van bamis xl gulden peters maken lx gulden

item doen mijn VROUWE VAN BRABANT tot Oerscot was van haren cost xiiij gulden

item doen mijn vrouwe van Brabant ten Bosch was van haren cost xxv gulden

item JAN VAN DER DUSSEN bi bevele mkijnre vrouwen brieven x gulden

item den JONCHEER VAN CLEVE van sijnre pensien tot ii terminen L reyale maken lxxv gulden

item gereden tot Breda mit xxiiii perden aldaer gelegen ii dage ende ii nachte verteert xxiiii gulden

item van voghelen viii mottoen maken v gulden xiiii groten

item van den cost die dien van Baenle deden tot Lommel bi bevele mijnre vrouwen brieven xxii gulden

item van sdrossaerts cost tot Oesterwijc gedaen vii gulden

Summa ii C xlj gulden xiiii groten

============================================================

023.1.4.5

Dits dat uytgeven HENRICS VAN EELE SCOUTHEIT VAN OESTERWIJC binnen den tide voirscreven

inden irsten van der lijfpensien van Oesterwijc van ii termi​nen xl gulden peters maken lx gulden

item den JONCHEER VAN CLEVE van sijnre pensien van ii terminen L reyale maken lxxv gulden

item JACOP VAN VLADERACKEN bi bevele mijnre vrouwen brieven x francken maken xiii gulden xii groten

item gereden te Bruessel bi bevele mijnre vrouwen brieven doen verteert x gulden

item gereden mit HEREN ARNT VAN HOEMEN ende mit ten SCEPENEN VAN DEN BOSCH hem te geleyden tot Herentals bi bevele des scoutheit van den Bosch doen verteert mit minen gesellen v gulden

item gereden tot Ludic dair ix gedaecht was om mijnre vrouwen heerlicheit wille tegen GODEN VAN DER HAGEN des hoefs percuren aldaer gegeven den articulen ende minen percure van minen cost te samen x gulden

item den hangdief doen hi ontboden was tot Boerden van sinen cost i gulden

item van mijnre VROUWEN cost VAN BRABANT doen si tot Oester​wijc was xvi gulden

item tot Breda gereden bi bevele des scoutheit van den Bosch aldaer gelegen mi xviii perden iii dage ende iii nachte ver​teert xxv gulden

item gegeven GOESSEN VAN DER DIESEN bi bevele mijnre vrouwen brieven xxv gulden

item JAN VAN DER DUSSEN bi bevele mijnre vrouwen brieven x gulden

item van sdrossaerts cost ende HEREN KARELS VAN YMERSELE mijnre vrouwen raet tot Oesterwijc gedaen xxi gulden

Summa ii C lxxi gulden xii groten

============================================================

023.1.4.6

Summa summarum van alden uytgeven des scoutheit van den Bosch ende sijnre gesellen  ii M vii C lxxiiiij gulden xviii groten

item van den resten vander lester rekeningen des scoutheit ende sijnre gesellen iii C lxxvj flrijnen xvi groten

Summa summarum van alden uytgeven des scoutheit ende sijnre gesellen metten resten iii M cl gulden xxxiiii groten

item summa van den ontfaen was ii M ii C lxxxii gulden vi groten

rest blijft miin vrouwe sculdich den scoutheit ende sinen ghesellen viii C lxviii florijnen viii groten

============================================================

023.1.4.7

herhaling van 023.1.4.6

============================================================

023.1.4.8

stempel 2797 - 1398 - etiket 2797 en ander etiket is wegge​scheurd - geschreven no. 2797 - bovenaan xx ....anno xciiii (?)

============================================================

              EINDE VAN DIT INVENTARISNUMMER

